STATE OF CALIFORNIA - HEALTH AND HUMAN SERVICES AGENCY

CALIFORNIA DEPARTMENT OF SOCIAL SERVICES

LONGC JIENV NYEI JAUV
Siang Zunh Tong nyei Leiz bun taux CalWORKSs caux CalFresh

Nquenc tiuv meih nyei sou-gorn Buo-Hlaax Zunh

Tong nzunc daaih benx Yietc Hnyangx Zunh Tong
nzunc hnangv. Ga'ndiev naaiv deix tiuv nyei jauv

se jiex gorn yiem Ziepc Hlaax 1, 2012.

Zunh Tong nyei Leiz
Zinh ndaangc, meih 3 hlaax fungx nzunc QR 7.

Yiem Ziepc Hlaax 1, 2012 wuov daaih, meih
kungx oix zuqc fiouh nzoih yietc hnyangx
dimv mangc/liuz dingc bun (RD/RC) wuov
hnangv. Se gorngv meih zornc duqv nyaanh
bieqc caux meih duqv jienv CalFresh leic
dauh nor, nzunc-nzunc 6 hlaax meih oix zuqc
buangh nzunc RC.

Hnangv Buo Hlaax Zunh Tong wuov nor, meih
oix duqv zipv fienx mbuox jienv dingc ziangx
buangh nyei hnoi dongh meih nyei RD/RC taux
ziangh hoc oix zugc fungx bieqc wuov. Se gorngv
meih piatv RD/RC dingc ziangx buangh nyei hnoi
liuz taux hlaax jomc meih corc maiv duqv daaih
buangh nor, meih nyei nyaanh dingh aqv.

Nyungc Zeiv: Taux Faah Hlaax 18, 2013, meih
duqv zipv fienx yeim nquenc daaih mbuox jienv
meih nyei RD/RC dingc ziangx buangh nyei hnoi
se Feix Hlaax 4, 2013. Se gorngv meih piatv
naaiv norm dingc ziangx buangh nyei hnoi liuz
taux hlaax jomc yaac maiv duqv daaih buangh
nor, meih nyei sou-gorn zuqc dingh njiec aqv.

Welfare to Work ZunhTong nyei Leiz
Maiv gunv ih zanc meih maiv zuqc fungx QR7

bieqc aqv, mv baac meih corc oix zuqc fungx
ganh nyungc sou bun nquenc nyei. Nyungc zeiv:
Oix zuqgc zunh tong meih nyei gong-mong mbuox
nguenc nor, nquenc lorz taux nor meih corc oix
zuqc hnangv naaic nor zoux jienv mingh nyei.

Tiuv Zunh Tong Dugv Nyaanh Bieqc nyei

Soux Mouc (IRT) nyei Leiz
IRT nyei soux mouc se dongh yietc zungv

hlaax-hlaax dugv bieqc nyei nyaanh dongh

meih oix zugc zunh tong yiem 10 hnoi
gu'nyuoz. "Yietc zungv hlaax-hlaax dugv bieqc
nyei nyaanh" nyei eix-leiz se dongh meih nyei
biauv zong dugv nyei haaix nyungc nyaanh yaac
se zeiz. Nquenc oix mbuox meih meih nyei IRT
soux mouc mbuoqc ziex liuz haaix zanc meih
nyei IRT tiuv nor, nquenc oix fungx fienx bun
meih duqv hiuv.

Bun taux CalWORKSs: Meih duqv bieqc nyei
nyaanh nyei soux mouc dongh meih oix zuqc
zunh tong yiem 10 hnoi gu'nyuoz wuov se tiuv
aqv. IRT se ei meih duqgv bieqc nyei yietc zungv
nyaanh caux jienv maaih mbuoqc ziex dauh
mienh yiem meih nyei biauv zong. Zinh ndaangc,
yie mbuo dingh meih nyei leic dauh se gorngv
meih duqv bieqc nyei yietc zungv nyaanh se
gauh camv IRT. Ih zanc ei siangh leiz, dongh
meih zunh tong duqgv bieqc nyei nyaanh gauh
camv meih nyei IRT nor, nquenc m'nziez oix jamv
zoqc deix fai dingh meih nyei leic dauh.

Nyungc Zeiv: Se gorngv meih nyei IRT se $900
liuz meih duqv bieqc nyei nyaanh se $800 nor
meih maiv zugc zunh tong tiuv nyei jauv taux
dieh nzunc meih buangh RD/RC wuov.

Se gorngv meih duqv bieqc nyei nyaanh se

$901 fai gauh camv nor meih oix zugc zunh

tong mbuox meih nyei gong-mienh yiem 10 hnoi
gu'nyuoz. Meih nyei leic dauh oix jamv zoqc njiec
fai dingh. Se gorngv meih nyei leic dauh zoqc
njiec nor, nquenc oix bun siangh IRT meih.

Bun Taux CalFresh: Zinh ndaangc, meih maiv
maaih IRT. Jiex gorn yiem Ziepc Hlaax 1, 2012
wuov mingh, meih oix zugc zunh tong yiem 10
hnoi gu'nyuoz haaix zanc meih yiem haaix dugv
nyaanh bieqgc wuov tiuv, haaix zanc yietc zungv
hlaax-hlaax duqv bieqc nyei nyaanh jiex gorn fai
dingh, haaix zanc meih zornc duqv bieqc nyei
nyaanh tiuv mbuogc $100, fai haaix zanc meih
duqv bieqc maiv zeiz zornc daaih nyei nyaanh
wuov tiuv mbuoqc $50.

Aapv Zunh Tong nyei Leiz
Bun taux CalWORKSs, aapv zunh tong nyei leiz se

doix hnangv Buo Hlaax Zunh Tong wuov, aengx
tipv yietc nyungc: meih oix zugc zunh tong yiem
ziepc hnoi gu'nyuoz se gorngv maaih haaix dauh
suiv bieqc fai suiv cuotv meih nyei biauv zong.

Bun taux CalFresh, jiex liuz oix zugc zunh tong
duqv bieqc nyei nyaanh, aengx oix zuqc zunh
tong yiem 10 hnoi gu'nyuoz dongh haaix zanc
meih suiv dorngx, biauv-jaax fai wuom/douz/
la'fapv jaax tiuv (kungx se gorngv meih suiv
dorngx hnangv), sic-dorngh paaiv njiec oix zuqc
uix fu'jueiv nyei nyaanh tiuv, fai haaix zanc haaix
dauh suiv bieqc fai cuotv meih nyei biauv zong.

Sueih Ganh Nyunc Zunh Tong nyei Leiz se fih

hnangv nyei.
Sueih ganh nyunc zunh tong m'nziez haih duqv

leic dauh camv faaux.

TEMP AR 1 (Mien) (2/13) NEW REPORTING REQUIREMENTS FOR CALWORKS AND CALFRESH - REQUIRED FORM - SUBSTITUTES PERMITTED



